
الديوان الثالث

تحياتي لكل من دخل حياتي

-2026-
وأول ما دخل حياتي هو حبك يا مصر

-1-
الله عليكي يامصر
الله عليكي يامصر يا واخده كل القلوب. 
والله حتي وأنا متغرب أنا كنت فيكي بأدوب
. والناس تلومني رجعت ليه؟
رديت : طب اسألوا المحبوب؟
ده الحب في القلب ساكن 
وعلي الجبين مكتوب
 -2-
يبقي حبيبي
أي حد يجيب لمصر النصر يبقي حبيبي!
وأي حد يتطاول عليها يبقي ألد اعدائي وان كان صاحبي او قريبي
مصر فووووووووق الكل
مصر حبي وجوه قلبي
ودوايا وطبيبي
==================================================
احنا بلد.-3-
في كل يوم واحد بيصنع مجد ليها.
 من عصر إدريس النبي الي الحقبه اللي احنا دلوقت فيها.
 و يقين بعزة ربنا تفضل لنا كده مصرنا عاليه ونفضل نفتخر بكل أيد بتكتب نصر ليها
كل يوم بنلاقي حد مصري بيحقق إنجاز جديد.
في الرياضة في العلوم و في التلاوة كأنه عيد!!!
مصر من اول رئيسها وكل ناسها
الرياده في كل ساسها والاراده من حديد. باحبك يابلدي

يا اسكندرية
!. يا إسكندرية يا حتة من بلدي الجميله- -
أنا مهما سبتك وبعدت عنك سنين طويلة
ارجع واقولك إني باحبك وما بيدي حيلة
 


عجزت كلماتي عن التعبير.
-5-
عجزت كلماتي عن التعبير.
 فالفرق خطير
. مابين مورث أبنائه.
 و زعيم يفعل كل كبير
. اللهم أحفظك بلادي.
 تتحدي من ليس لديه ديانه او حتي ضمير.
 الله مع الحق قدير 
إلا بلادي-6-
تشتمني. ده شيء عادي
كلب يهو هو خليه ينادي
تشتم بلدي . اهزأ اهلك وان كنت اخويا حا نبقي أعادي
رحال أنا رحال. وبأعشق الترحال.
 وراضي بجميع الأحوال.
 تسوء تروق تتعقد. العُسر بعده زوال.
 طاير بِحُرية. لا ليه ولا علية وسعيد براحة البال

-6اكتوبر. عيد النصر
صباح العزة. صباح النصر
علي ولاد بلدي الغالية مصر
اليوم دوت بيفكرنا
لما غلبنا رموز الغدر
لما عبرنا الناحية التانية
وكانوا فاكرينا نخاف القهر
ماكانوش عارفين ولاد الملاعين
إن رئيسنا ده داهية مكر
وعملنا أننا إيه مساكين
وخزوقناهم كده عال ضهر
تحيا بلادي ويحيا جنودها
وعشتي يابلدي في رفعة وفخر
يا مصريين; قولوا لاولادكم ان بلادكم
ليها حضارة وليها تاريخ مليان بالصبر
فيها توحيد فيها اول دين مطمع كل المحتلين
فيها الأزهر وأول جامعة فيها الناس مؤمنة بالقدر
احنا بلد مالهاش كتالوج احنا بلد مالهاش ولا ذي
ومهما بيحصل عارفين دايما بعد العسر حاييجي اليسر
احلي تحية واحلي سلام للجيش اللي عينيه ماتنام
في وقت الحرب في وقت سلام بيضحوا عشانك بالعمر
ورئيس هادي فاهمها تمام مهما يقولو عليه مش فارقه
ووقت الجد يقولها بجد خط احمر ولا حد يمر
بلدي المذكوره في القرأن والمحروسة من الرحمن
احلي تحية واحلي مباركة لشعب وجيش ورئيس ولمصر
=================================================================================================-8-
 مصر
مصر (١)
مش عارف ليه لما اسمع اسمك. الاقيني في حالة حب وغيره. لو كنت بعيد او كنت بقربك. كام دمعة شوق بس علي السيرة!

مصر (٢)
مش عارف إن كنت أنا بس اللي باحبك. وان حياتي تهون يا حبيبتي
فداكي ومن اجلك!

مصر (٣)
أنا مش متصور إن في حد يحب بلاده قد ما بنحبك. وإن دموعهم تجري وتنزل لو حد يقرب من ارضك.

مصر(٤)
شوفي كام غنوة اتقالت فيكي. كام بيت شعر غازل لياليكي. كم إيد اتمدت تحميكي. حتي لو أنا مش عايش فيكي! قلبي عليكي

مصر (٥)
طبعاً ماانتي أمي ونيلك جوه دمي
واتربيت في عزك
 وكبر فيكي حلمي.

مصر (٦)
كتاب إدريس وعصاية موسي. وحماية يوسف ورعاية عيسي. ونسايب سيدنا محمد. وفيها ستنا زينب عاشت والست نفيسة

مصر(٧)
ده فيكي الجار للجار. والنكته بتطلع ليل ونهار. وعمر ما شعبك يوم ينهار. 
لغتك. سحرك. شمسك. جوك. أنا محتار ازاي اختار؟

مصر (٨)
نفسي تنضفي من الأخوان. وعمرو أديب ومحمد رمضان. وكل حقير بيقلل قيمتك. حاقد. ناقم. مذيع. فنان. إياك يولعوا في البركان!

===============================================================

يابلدي
في نص الليل لقيتني بكلمك تاني
يابلدي 
يا اسم اما اسمعه بأسرح في عالم تاني

.!مصر هي امي
. مهما تنسي مهما تأسي حاتفضل برضه أمي. مهما نزعل منها. مهما نبعد عنها. ما كنتش حاابقي حاجة من غيرك يا أمي. وما دام عندي نخوة. ازاي بقي حا انسي أمي؟
.

وأنا في رحلة الترحال

باقول يارب نجيني
وأصلح لي ولولادي الحال.
 وعلي قد نيتي إديني
. مابين مصر وأمريكا والخليج رحال
مدينة تاخدني وغيرها تجيبني وتوديني
العمر رحلة و لو نتعب مسيرنا يوم حانرتاحها
ما تتأفإفش. ولا تقفِش
ومهما كانت مقفوله عليك
أكيد ربك حا يفتحها ويصلحها
العمر رحلة و في ناس بتروح ماترجعشي
وناس بتقول عليها سهلة. وناس مش فارقة وياهم 
وناس حاولت تغيرها وما قدرتشي
العمر رحلة. ومحجوزه
حا نمشيها حا نمشيها
ولو راضي بقدر الله
حاترضي بكل شيء فيه

الحقد وسنينه
ازبل صحافة. مجلة ميم. يكفي أنها أردنية
وازبل قناة إعلام. ألجزيره. يكفي أنها قطريه
ارحموا أبونا بقي من الشير بتاعهم وإخبارهم
لا احنا عرب ولا شيعة ولا اخوان ولا يساريين. 
احنا مصريين. وكفانا فخر
بنتحدي المحن وبنتحدي اي قهر
اول حضارات الزمان وأول ديانات الزمان
بلد الفنون بلد الاداب بلد العلوم.بلد العجاب 
افضل قراء للقرأن. علماء في كل ميدان واوان
وجيش عليه بركة من عند الرحمن
احنا شعب مالوش كتالوج
==================================================-13-
صباح الخير
صباح مليان. امل وأمان- - 
علي الصاحي. وعالنعسان
وسلام من عند الرسول للكل ويارب يملأ قلوبكوا. ايمان
====================================================================================================
حنين  -1- 

!لو حا تسأل عالحنين
يعني حاتغوط في بحر من. الانين. يعني راح تحتار تحن لمين وامتي وفين
 كل ما يجيني الحنين
!كل ماتجيني الكأبه-
لأ وتنزل دمعتين!
يبقي ايه لزوم الحنين؟
عيش حياتك لا اللي فات راجع ولا الجاي احنا بيه عارفين
والمضارع اللي هو الحاضر وبيسموه هديه! بس مش عارفين هدية لمين
مين بيفضل باقي مين؟
كله بتعديه السنين
!حزن. فرح. فراق. وموت طريق واحد ومكتوب عالجبين.
لسه بتقول الحنين
!وإحنا كنا غرقانين
حد كان ضاحك علينا. وكانت عينينا مغمضين
يعني حاتحن لشيء فات من سنين. حب قديم. او صحاب فاتو. وناس ماتو. اوشوارع و أماكن وزكريات حاتخليك حزين

حنين (٢)
ماكنت إرتحت ونسيتها.
وقلت أهي صفحة وطويتها. وأتاري لساني كان كداب. ولسه بأعيش في دنيتها.
حنين (٣)
وكل ما اقول لنفسي خلاص. ألاقي نفسي تسمحلي. ودمعي وشوقي والإحساس.
وباب ماضينا يفتحلي.
حنين (٤)
أماكن كنا فيها مشينا.
أو ناس كانت صحاب لينا.
يجيبوا سيرتها علي سهوة. آروح هيمان في ليالينا.
حنين (٥) مين الغلطان ومين اللي ضيع التاني؟ ومين الكسبان ومين حاسس إنه وحداني. عرفت انا بعدها ياما. لا عمري إرتحت ولا عمري حبها نساني
حنين (٦)
انا لازم اعيش حياتي مشغول. ولأصحابي عنها ما حد يقول. طب ازاي وهو ده معقول.
وانا باشوفها بخيالي علي طول!!
حنين (٧)اكيد وده مستحيل نرجع. وهي بعيد. ولا بتسمع. و لغير الله مانيش حااركع. وحاتعدي وحتي لو توجع
===================================================
حنين (3) -16-
وهجم تاني الحنين علي قلبي اللي كله انين.
وفجأه لقيته بياخدني لذكري فات عليها سنين
حنين (٢)
ماكنت إرتحت ونسيتها.
وقلت أهي صفحة وطويتها. وأتاري لساني كان كداب. ولسه بأعيش في دنيتها.
حنين (٣)
وكل ما اقول لنفسي خلاص. ألاقي نفسي تسمحلي. ودمعي وشوقي والإحساس.
وباب ماضينا يفتحلي.
حنين (٤)
أماكن كنا فيها مشينا.
أو ناس كانت صحاب لينا.
يجيبوا سيرتها علي سهوة. آروح هيمان في ليالينا.
حنين (٥)
 مين الغلطان ومين اللي ضيع التاني؟
 ومين الكسبان ومين حاسس إنه وحداني. 
عرفت انا بعدها ياما. لا عمري إرتحت ولا عمري حبها نساني
حنين (٦)
انا لازم اعيش حياتي مشغول.
 ولأصحابي عنها ما حد يقول
. طب ازاي وهو ده معقول.
وانا باشوفها بخيالي علي طول!!
حنين (٧)
اكيد وده مستحيل نرجع.
 وهي بعيد. ولا بتسمع
. و لغير الله مانيش حااركع
. وحاتعدي وحتي لو توجع.

عندي شوية حنين
و محبة مرطرطين
لناس عِشرة سنين
محرومة منها العين

حنين
 (4)
راحت ليالي الحب وإتبقى الحنين.
اللي جوا القلب ولو عدوا السنين.========= حنين (٢)
تفضل تفكر فيها وتشتاق لللقا.
وتقول حانتقابل رغم السكك متفرقة. ويعدي بيك العمر وانت مستني. ومش هاين عليك تهمد بقي!
 حنين (٣) وتقابلها وتتقرب إليها بكلمتين. وتلاقي خاب ظنك وبينكم جاب سنين. وتقوم سائل نفسك بلهجة لوم حزين: ليه احنا ضيعنا السنين علي الحنين 
====================================================================================================

المدينة المنورة
يارب بحق هذا الفجر  ومن المسجد النبوي الشريف اغفر لموتانا
وموتي المسلمين   اجمعين
واهدنا بهديك الي يوم الدين
وأحسن خواتيم اعمالنا يا رب العالمين
سلام لمسجد الرسول حبيبي خير صديقا
ووداعا مؤقتا وأنا لرؤية أبنائي متخذا طريقا
من المدينه اليوم الي القاهرة مساءً ثم امريكا
عسي ان يكون الاستغفار والقرآن في رحلتي خيراً رفيقا

المدينة المنورة
جايلك وناوي اطول
كان أملي من الاول
سايب الدنيا عشانه
وحبي اليه ما اتحول
كلها كام يوم وحازوره
واملا عينيه بنوره
وبإذن المولي وأمره
يشفي حنيني حضوره
وامسح دمعة حزينة
غرقان ولقيتلي سفينة.
 انا جايلك. يا مدينة. انا جايلك. يا مدينة
صباح امان ومحبة وطيبه
من عند مدينة الرسول طيبة
ودعاء من القلب لكل حبيب
بالرضا والصحه وزيارة الحبيب. وصباح الفل عالكل

وبرضه مصر
واللهِ جَوك ما لهوش  
حل طيبة ولادك زي الفل
واحلي أكل و افضل اصل
أنا مهما ألِف في اي بلاد
عمري للحظة أنا منك أمِل

ساعات
ساعات بألقاني وحداني. 
1.  ماحدش جنبي. واعاني.
ماليش غير ربي يصبرني
ونفسي اروح مكان تاني
2.  . وساعات بامشي ومش عارف. بتاخدني الخطاوي لفين. 
3. وعمري ماكنت يوم خايف. ولا محتار ولا اني حزين
4.  . وساعات اصحي في عز الليل. واصلي ركعتين لله.
وادعي بصوت رخيم وعليل. واطلب من حبيبي رضاه
5. ٤. وساعات الشعر بيخرج شعور تنفيس. يا اما في notes يا اما باكتبه عالفيس. ولما اكون في بيتي خلاص. اضيفه للديوان ولو حتي يكون تهجيس
6. ٥. وبتعدي. وكله برضه بيعدي. ومهما تطول ليالي الشوق. مسيرها برضه حاتعدي. تاخدنا معاها اي مكان. معاها مهما حا تودي
7. ============================================

!... مع بداية صباح ونهار
نقول سبحان كريم غفار
بيرزقنا بغير حساب
وفاتح بابه للاستغفار
=======================================
  
-23-
روح إسأل أصحاب الملايين
والمليارديرات الفلسطينيين
واتحايل علي الإمارات تتهد
وتبطل ايدها النجسة انها تتمد
روح اشحت من اللي إدوا ترامب ٥ تريليون
او من اللي منعوا تخش لغزة اي معون
روح جمع كل قواك ضد نتنياهو
وضد كل صهاينة في كل الكون اياها واياهو
وبعدين ابقي تعالي اضحك عالمساكين بجنية او اتنين
وياعالم حتي الفكة دي هي حتروح فين؟
========================================

الناس (١)
الناس هم هم الناس
و لا بنختارهم ولا نقدر نغيرهم

الناس (٢)
اذا ما اختلفنا وياهم.
يانبعد عنهم وننساهم.
يا في حياتنا وزي ما هم نرضاهم

الناس (٣)
ولما يزيد تعديهم.
 ومانتحملشي خطاويهم.
بألاقي الصبر فرغ مني.
وبالجزمة وأديهم!

الناس (٤)
وزي ما تيجي عواقبها.
 انا مش فاضي اراقبها.
 فإن يحترموا أنفسهم.
 كل افعالي حاتعجبهم



الناس (٥)
اكيد في حد حا يسألني
 ايه اللي باقوله وطلع مني?
جوابي للجميع دوغري
حا احطه في ديوان شعري!
الناس (٦)
بييجي الشعر وانا نازل وانا طالع
 او انا في البيت ولو ماشي كده في شارع.
 بأروح كاتبه علي الفيسبوك. وبعدين في الديوان طابع
الناس (٧)
فعفوآ ايها الزعلان.
 وعذرا ايها القرفان.
 مانيش كاتبه عشان خاطرك
. ده مجرد حفظ في اي مكان
============================================================

الزمن
الزمن (١) وجينا الدنيا بعياطنا
ومش عارفين ولا حاجة
ومعتمدين علي غيرنا
وروحنا لغيرنا محتاجة

الزمن (٢) ونكبر حبة ونستكشف حوالينا
وشخصياتنا تتربي
علي حسب اللي حوالينا
==================== الزمن (٣) ونكبر بعده حبة كمان. وتتكون صفات انسان
خجول_ كداب_ تقي_ حيوان!
طموح_ احباط_ شقاوة_ ايمان!======================= الزمن (٤) وفجأة لقينا روحنا شباب. وخلصنا دراستنا
ودنيا جديدة اهي عالباب.
ونبدأ فيها رحلتنا========================= الزمن (٥) جواز وطلاق_ عيال_ اعباء. فلوس ونفوس.
سعادة وشقاء. ونلقي نفسنا كبرنا. بمشاكلنا بلا استثناء
الزمن (٦) وأدي عيالنا في سن جواز. معانا نقوم مساعدينهم.
مفيش_ ينحرقوا هم بجاز.
وكله حايمشي ويعدي. ظروف الناس بتتغير ما هوش إعجاز
الزمن (٧) وبتمر السنين بينا. وشعر ابيض بيملينا. بقيت جدو وبقت نينا. وحركتنا بقي تتقل. وياما بنبقي وحدينا !
الزمن (٨) كبرنا كمان. بقينا ننسي. واصحابنا واحد واحد يفارقونا. يروحوا يقابلوا اللي خالقهم. وإحنا لسه.
اكيد وقريب نقابلهم.

الزمن (٩) وعجزنا. و بقينا نحب عزلتنا. ونتهيأ لآخرتنا. نحب الناس تزورنا صحيح. وما تطولشي وتقرفنا. وكبرنا الجمجمة. وقفشنا. وبنعمل اللي يعجبنا. فهمنا ان الزعل ده غباء. وان الدنيا ولا تسوي
ومستنين نهايتنا.
=============== الزمن (١٠) ولما نموت.
نلاقي حد بيعيط
وإن زودها حا يصوت.
لكن جواه سابولنا ايه؟
فلوس أو زكري او صدقة؟
يا اما نشكر الميت يا ندعي عليه !
وحاتعدي في جميع الأحيان!
بتزعل ليه بقي يا انسان ؟
وتتحسر وتتندم بقي وقرفان ؟
خدوها نصيحة من القرآن
حياتنا ساعة مش اكتر
شوف المفروض حتعمل ايه؟
مادام عايش وبتفكر.
وعجبي

وكله حايخلص!
 رضينا. اشتكينا.ضحكنا. بكينا.
في وحده. في صحبه. .  حا يخلص حا يخلص
 يخلص
.
لحد اما نفطس.


-وأخيرا. قد اصدر عقلي قراراً. 
وقرار العقل اليوم نهائي. 
اصدره بعد التفكير مراراً. 
ولم يسمع من قلبي رجائي. 
قد اطلق لهواكي فراراً. 
مشروط ان لا يتواجد نجمك بسمائي. 


لن يقبل طعنا او ضعفا لن يقبل شفقة. 
فقضية حبك قد مكثت اعوامًا 
بل أضحت رمزا كيف تعرض عُمر لسرقة. 
كيف مزقتي امالا ومحوتي من قلب سلاماً
وتركتي بدلاً منهم دمع وندم وحُرقة. 
رُفعت جلستكي. ولن يقبل بعد الآن كلاماً. 


ونصيحة لمن سمع وقرأ وفهم وفكر. 
إن اخرجك احد من قلبه فليس حبيباً. 
إن لم يرحم ضعفك وحنينك وإستنكر. 
ابحث عن حب آخر وأبعد لا تبقي قريباً. 
ثق في نفسك واعلم انك حتما تقدر. 
ان تنساه. وتتخطاه. وإنك لا تحتاج طبيباً. 
================================================

انا كنت في حالي
أنا كنت في حالي وقلت اخد لي تلات أيام 
علي شرم الشيخ ونزلت في فندق اي كلام
ويعدي اليوم الأول قلت وماله وكله تمام


وفي تاني يوم وانا رايح دير كاترين وفي قلبي سلام
تقعد كده جنبي صاروخ طلياني مش اي كلام
من تحت لتحت أبص عليها واقول يا سلام


لو تبقي حبيبتي او حتي صديقتي ولا  دي أحلام
والظاهر السما كات مفتوحة وبسرعة قوام
علي آخر الرحله بقينا اصحاب وتبان لي علامة الاستفهام؟


قلت لها هي وصاحباتها ما تيجوا نتعشي سمك مشوي ووكمان في برام
قاموا قالو اوكي و أكلنا واتمشينا واتفسحنا شمال ويمين و ورا وقدام
وكمان قلنا حانتقابل بكره ونعوم عند الفنارة وكأني بأعيش كده في الأحلام


وبعد العوم ولما الجسم بيتعب 
طبعا طبعا يحلي النوم
قلتلها تعالي اديكي مساج بعديه حاتقولي يارب يدوم
وقبل ما اخلص من التدليك قلت لها بصوت خافت مكتوم:

يا كريستينا عملتي ايه فينا  بهدلتينا صحيتي الأشواق ليه فينا
أنا حبيتك. يخرب بيتك. ما تيجي نتجوز 
قالت لأه بعيد لبعيد كده احسن لينا
يا كريستينا أنا واقع فيكي قالت لي بدمع العين والله:  تعالي وزورني ونقضي ليالي مع بعضينا


وفي نفس اليوم التالت 
سافرت هي راحت لإيطاليا
 وانا روحت وخيبتي قوية
اكلم فيها وأبعت واتساب 
وهي في دنيا غير دي الدنيا
قصة حب قصيرة جميله 
وسابت تأثير في النفسية
يمكن أشوفها ونرجع تاني
ويا كريستينا ما تحني علية

أسف
اسف لكلِ الذينَ
قد طالهم يوما لساني
اسف لتعليقٍ اغضبهم
بقدر ما أرضاني 


اسف لردة أفعالي 
وكوني لا أبالي
وذهني الحاضر 
وتسرع الأقوال


اسف لمن لا يعلم طيبتي
ولا يقدر محاسن نيتي
ويأخذ التعليق مني كما اهانة 
عفواً فتلك وراثة قد شكلت طبيعتي


اسف لأني لا أقصد إساءة 
في كل يومٍ يفارقنا حبيب. يتلاشي بالتدريج عنا حتي ان يغيب. وتبقي ذكراه ويبقي النحيب.

أسف لأن الحياة وان طالت قصيرة.  وقد أكون سببا في حيرة أو غيرة.  

اسف لمن لا يعلم طيبتي
ولا يقدر محاسن نيتي
ويأخذ التعليق مني كما اهانة 
عفواً فتلك وراثة قد شكلت طبيعتي  

اسف لردة أفعالي 
وكوني احيانا لا أبالي
وذهني الحاضر المندفع
وتسرع الأقوال

اسف لكلِ الذينَ
قد طالهم يوما لساني
اسف لتعليقٍ اغضبهم
بقدر ما أرضاني

===========================================

الشهيد السباح
يوسف محمد
قدر الله وماشاء فعل.                          طب مين كان السبب في وفاة البطل؟ 
إنا لله وانا اليه راجعون.                      طيب فين دور المنظمين وهل حا يحاسبون؟
البقاء لله والدوام لله.                           طيب هل في شغلكم إتقيتو  الله؟ 
الأعمار بيد الله.                      طيب اللي بيحصل ده يرضي الله؟

لعل تلك الحادثة تكون الأخيرة. 
والمنظومة تتصحح 
وكل واحد يعرف اللي له واللي عليه
ان شاء الله. 
والله يرحم شهداء الرياضة
========================================

عاوز ايه
احلي شيء في الدنيا تعرف انت فعلاً عاوز ايه
وايه اللي محتاج له الساعة دي
وايه اللي ما تقربشي ليه


واللي احلي من ده كله 
ربنا يسهلها منه ويقدرك تقدر عليه
————————————————-
في حاجات الناس بتتمناها تحصل
بس خايفين من العواقب
من كلام الناس وشكله لو حا يعمل
============================================================

وقالت باحبك
وقالت باحبك وحا افضل احبك لحد اما أموت 
وفي الجنة أكون لك حوريه من بعد اما أموت


ورسمت بأيدها حياتي ومماتي في برواز  من هواها
وأتاري الكلام كان كلام  طار في اول خلاف كان معاها


ومن يومها وانا لا باسمع كلام
 ولا بادي وعود في الغرام و الهيام


قال نعجز سوا قال وحا تشيلني في عينيها
وانا اللي اترميت في ثواني وما صعبتش عليها 


وحبة غباء علي شوال كبرياء وطنين رياء وروح بالسلامه 
وانا كنت فاكر قطعت التذاكر لفرحي وهنايا ليوم القيامه 


حكاية وتكرارها اصبح مسلسل. مسلسل سخيف
وتأثيرها في النفس يمكن يزلزل وزلزال مخيف


ومليون سبب علي فراق الحبايب
ومليون عجب علي العهد اللي غايب


واديني باعيشها حياة والسلام 
ووساده وخالية في حضني اما انام
===============================================================

الخُبَر-السعودية
قضينا يوم في الخبر 
مع احلي ناس في الكون
دكتور وزي القمر 
ورياضي مهما يكون


وزميل عزيز  مقتدر
عشرة سنين ماتهون


وقعم في ساعة قدر
مع شخص كان مجنون


وقعدت احكيلهم    وهما مستمعين
وبان في ملامحهم إني من المجانين


 وفجأه واحد منهم خلع في غمضة عين
قالك كفاية كده جايبين صاحبكوا من أين


هرب لأنه مهندس
مع تلت دكاتره محترمين


حقيقي وقت جميل 
مع ناس رموز للكرم


خلوها زكري جميله
ووقت كان محترم
======================================================================

حبيب مفقود
أكون جنبه. واناجي فيه! وأرمي حمولي برضه عليه! ومااقلقشي علي بكره. ده بكره ليه قادر رحيم وكريم. قولولي بس حأقلق ليه؟

علي باب مرحلة جديدة. ومش خايف من التجديد. مادامت رغبتي أكيده. حا أفوت فيها بعون الله وقلبي حديد.
---------------------------------------------

الي اولادي
حب بابا
قلب بابا
عقل بابا
احلي حاجة في عمر بابا
لما باتكلم معاكوا 
يزول في لحظه كل همي
كأني واحد عنده سرطان
وانتو غيرتولي دمي
قبل كل مكالمه بيتهيأ لي إني عريس
وبأتجهز ورايح أشوف عروستي
بعد كل مكالمة أقول يا مغيث 
ياريتهم كانوا جنبي وبأتألم في خيبتي
بس لولا حبة الإيمان في قلبي وكتر صبري
واقول دي إرادة الرحمن وبارضي بكل قدري
وذي ما ل آي فون وايها فون ليهم بلاوي كتيرة
حتة الفيس تايم بتوصلني ايزي بحلم عمري
طب ناس حاتقرا وتقوم قايلة ليه
احنا مالنا بمشكلاتك ومالنا بالآسية
ييجي الجواب مني هو حد غصبك وقال لك يلا نقرا
هما حبة شعر مع حبة حنين هجموا علية
والكتابة ببطء بتخليني أكمل
والفيس مباح وبأعمل ذي ما اعمل
وبلاها أدور علي ورقة وقلم ومكان وزيطة
يعني بأستسهل وأخرج طاقتي وما تبقاش مغفل

حبايب بابا
ساعات بتنتابني حالات حرمان واحس أني وحيد حيران
لا ليه صحاب ولا احباب 
ولا حيوان ولا انسان
مجرد شخص بيتحرك هنا وهناك
ماحدش نفسه فيك أبدا 
ولا يتمني يبقي معاك
ولا مره بتوحش حد 
كأن الكون في لحظه نساك
شعور وحدة و ده شعور مُر
تحس انك خسرت الكل
وعمرك بين ايديك بيمر
ودمعة عين علي خدك وغيرها تشر
تخليك تمسك التليفون وبتكلم حبايب العمر
اللو. ليلة. وحشتيني ونفسي اخدك في حضني وانام وفين نوني روحي ناديها. أكيد في البانيو في الحمام
قولي لها بابا بيقولك باحبك ونفسي أشوفها قبل ما انام
١١ او كمان اكتر ساعات طيران. بتفرق بيني وبين روحي البعيد عنهم
أنا طبعا أكيد غلطان عشان سبتهم ومشيت
لكن شكرا علي الفيس تايم 
وأنا شايفهم وبأسمعهم. 
ويوم ورا يوم وتتكرر ليالي البُعد
ومهما عملت نفسي كتوم. 
بيفضحني حزني الماليني بجد
ولولا إيماني وقرأني علي مشاغلي 
لكان عزمي خلاص انهد
وعالحال ده بقي لي سنتين
يا غربة يا حيرة يا اما بأعيش لوحدي حزين
وعشان اهرب من الوحده أسافر من مكان لإتنين
وساعات اكذب علي روحي وساعات اشكي واقول مسكين
===================================================================================================
قطار مصر الجديد-

من كتر ما أنا مبسوط من التواليت وفرحان بيه
قررت إني ادخل تاني كمان جواه واعمل بي بي

مصر تاني
في نص الليل لقيتني بكلمك تاني
يابلدي 
يا اسم اما اسمعه بأسرح في عالم تاني
 











-38-
لا قلتي لأ ولا قلتي اه
لا قلتي لأه ولا قلتي أه
انتي ولا قلتي لأه   وكمان ولا قلتي أه
وانا زي تاجر شاطر بيعرض اللي معاه
عمره ما كان يوم غني وأيا كان ما جاله
رايح على عيلته دوغري امه وابوه وعياله
عمره ما مد ايده ابدا جنب الحرام
لا عشان عيلته ولا حتى علشان خاطر المدام
حا اعرفك بحالي شاعر وكاتب ومدرب وصل لأعلي الأماكن
بس اما اجي عند قلبي بأسيب كل اللي جنبي وفي جنب حبيبي ساكن
فيكي حاجة مش في غيرك انا لسه مش عارفها  لكن بأتشد ليها
زي اما أكون مراهق وشاف اول حبيبة   واتجنن    نفسه فيها
حايجيكي سؤال في بالك وانا أصلا لو مكانك حايجيني نفس السؤال
انت كبير عالكلام ده!- او انت قد الكلام ده؟ ولا انت حالك حال؟
وجوابي في كلمتين:-  العمر مش بالسنين ولا بالمال والخزين
وكلنا في الدنيا حبه وبعدها ماشيين نعيشهم بقي بالمحبة وبالود وبالحنين
وانا كلي مودة ليكي واتمني أعيش وارضيكي  زوج طايع بين ايديكي
الصبح نعمل فطارنا وباليل نقعد في دارنا وفي الاجازات اطير انا بيكي 
ونعيش بما يرضي الله في معيته وحماه وانا جنبك وانتي جنبي ولا اله الا الله 

 عطر الشيوخ!!! 
(قصيدة عن سيدة موقرة تبيع العطور
قالت هي:                             خذ هذا من   عطر الشيوخ 
فظننت  أنى                               في عينيها   بدوت كهلاً
حست بفطنتها   انها               جرحت   ما لديا من الشموخ
فعقبت      هذا هو اسم العطور             فانت لست بعد شيخا
وكأني طفلاً                    رسمت بكلماتها فوق وجهي فرحاً
ثم ابتسمت لها وقلت                  الا اخبرك عن ماضيا شيئاً
قالت تفضل فقلت لها ان سيدة في الأربعين   قد جرحتني جرحاً
عندما قالت بصدق شكرا يا عمو! فكتبت فيها اربعون بيت شعراً
فالسن عندي ليس بالأرقام لكن        بما قدمته في العمر نفعاً
إني وهبت حياتي في شيء احبه             وقد اغرقته فناً وكتبا
علمت فيه فوق الخمس الف شخصاً وحطمت فيه فوق المئة رقماً 
فصرت للسرعات رمزاً وصرت للطلاب نبعاً يتجرعون منه علماً
عودا الي تلك الفتاة وقولها عطر الشيوخ ووعدتها في الشعر وعداً
ها هو انا اوفيت وعدي  وكتبت عن تلك المقولة ستة عشر سطراً
والله            لو عاد الزمان بي           ضعفين ما تملكه عمراً
لسلبت منها حنينها      وسحرتها       وجعلتها في بيتي زوجاً!

